
Македонија (1. категорија)

Македонија претставува земја на извор, транзит и дестинација за
жени и деца со кои се тргува заради комерцијална сексуална
експлоатација. Со жени и деца од Македонија се тргува во рамките
на земјата, најмногу од источните рурални средини до урбаните 

локали во западна Македонија. Жртвите чија крајна дестинација била 

Македонија потекнувале примарно од Србија и Албанија. 

Македонските жртви на трговија и оние кои транзитираат низ 

Македонија се носеле во Јужна, Централна и Западна Европа, 

вклучувајќи ги Босна, Србија, Италија и Шведска.

Македонската Влада во целост ги почитува минималните
стандарди за искоренување на трговијата со луѓе. Владата 

остварила значителен напредок минатата година: ги зајакнала своите 

капацитети за идентификување и заштита на жртвите, што резултирало 

во зголемен број на жртви кои се идентификувани и на значително 

повеќе жртви им била понудена и пружена помош. Агресивните напори 

на оваа Влада за судско гонење довеле до зголемен број на осудени 

трговци. Препораки за Македонија: Покажете забележлив напредок во 

заштитата и помошта на жртвите, преку зголемување на финансиските 

средства за прифатните центри на домашните жртви, како и неприкината 

помош на невладините организации кои обезбедуваат услуги за жртвите; 
проактивно имплементирање на стандардни оперативни процедури за 

идентификација на жртвите и новиот период на одлучување за жртви од 

странски земји; силно судско гонење на трговците со луѓе преку 

подобрената легислатива за трговија со луѓе и напатствијата за 

одредување на казни, притоа осигурувајќи се дека осудените трговци ќе 

добијат соодветно времетраење на казната затвор; продолжете жестоко 

судски да ги гоните случаите поврзани со корупција во трговијата со 

луѓе; и зголемите ги напорите за намалување на побарувачката за 

сексуални услугин за да се едуцираат клиентите на сексуалната размена 

за застрашувачкиот криминал на трговија.

Судско гонење

Владата на Македонија ги засили своите напори за спроведување на 

законот во 2007 година. Владата на Македонија ја забранува
трговијата со луѓе заради сексуална и трудова експлоатација преку 

Кривичниот закон од 2004 година: со член 418 од што се однесува на
трговијата со луѓе, член 418 в. што се однесува на организирање
група за трговија и член 191 што се однесува на присилна
проституција. 

Казните предвидени за трговија со луѓе заради комерцијална сексуална

експлоатација се пропорционални на казните за силување. Владата го 

промени Кривичнкиот закон во јануари 2008 година, додавајќи построги 

казни за оние кои вршат или се обидуваат да вршат трговија со малолетни 

лица и за оние кои ги користат услугите на жртвите на трговија, со цел да се 

покрие цел спектар на криминални дела поврзани со трговија со луѓе и да се 

задоволат критериумите на Протоколот на ОН за заштита, задушување и 

казнување на трговијата со луѓе. Во 2007 година, Владата судски гонела 55 

случаи поврзани со трговија со луѓе, а осуди 70 трговци инволвирани во 30 

случаи, што претставува значителен напредок споредено со 54 осуди во 18 

случаи од претходната година. Од 70 осудени трговци, 52 биле осудени на 

една или повеќе години затвор. 39 од 70 трговци биле обвинети за 

шверцување и им биле изречени затворски казни во времетраење од 8 

месеци до 2 години, додека останатиот 31 трговец бил осуден по член 418 а. 

и 418 в. и нивните казни се во времетраење од 2 до 9 години. Владата издаде 

и подели на полицијата сеопфатен прирачник за обука. Македонија исто 

така го подобри начинот на кој судскиот систем ја третира трговијата со 

луѓе како дел од целокупното реструктуирање на судството за време на овој 

извештаен период, а тука спаѓа и создавањето на нова централна 

канцеларија за координација на сите судски гонења од областа на трговијата 

во цела земја и реорганизирање за сите случаи на трговија бидат препратени 

во еден суд. Во мај 2007 Владата ја усвои жалбата за казните изречени во 

2006 на двајца полицајци за криминални дејствија поврзани со трговија. Во 

март 2008 Владата започна судско гонење на случај од јануари 2007 поврзан 

со петмина полицајци и едно службено лице од Министерството за правда 

кои се товарат за соучество во шверцување.

Заштита

Владата на Македонија вложи значителни напори за да ја подобри

заштитата на жртвите на трговијата и идентификуваше 249 (152 странцки 

државјани и 97 жртви од Македонија во 2007 година), во споредба со 17 во 

2006 година.  Владата понуди прифатни центри, правна и медицинска 

помош, заштита на сведоци, психолошка помош и доброволна обука на сите 

потенцијални жртви во 2007 година. Сепак, според податоците дадени од 

невладини организации, ИОМ [International Organization of Migration -

Меѓународна организација за миграции] и владини агенции кои им помагаат 

на жртвите, помалку од една третина од идентификуваните потенцијални 

жртви ја прифатиле оваа помош и заштита. И покрај тоа што Владата ги 

охрабрува жртвите да учествуваат во испитувања и судења, во поголемиот 

дел од овој извештаен период, можеби поради краткиот период кој е оставен 

за жртвите од странство, тие се поколебале да се идентификуваат себеси 

како жртви или да ги поткажат своите експлоатирачи. Во јануари 2008 

Владата ги продолжи за два месеци  дозволите за престој и периодот на 

одлучување за жртвите од странство што им дава на жртвите повеќе време 

да добијат помош и да одлучат дали ќе сведочат против своите трговци. 

Овие дозволи вклучуваат и дополнителни шест-месечни дозволи кога 

веќе започнале процедурите. Владата извести дека ниту една жртва нема 

аплицирано да добие таква дозвола. Немало известување или докази за 

жртви на трговија кои биле казнети од владините органи за извршени 

незаконски дела како директен резултат на тоа што со нив се тргувало. 

Во летото 2007 година, здружена работна група од неколку министерсва 

и невладини организации направи нацрт и законски спроведе 

стандардни оперативни процедури за жртвите на ниво на цела 

Македонија со цел проактивна идентификација на жртвите. Овие 

процедури целосно се спровеле во цела земја до моментот кога беа 

обелоденети и потврдени од Премиерот, во јануари 2008. Владата пружи 

помош на невладини организации поврзани со трговија како дел од 

нејзината програма за помош на невладиниот сектор. Владата обезбеди 

приближно 11.000 американски долари како директна поддршка и 62.000 

американски долари во натура на пет невладини организации кои 

работат со трговија на луѓе, вклучувајќи ја невладината организација 

што раководи со прифатниот центар за домашни жртви на трговија; и се 

стремеше кон дискусии за провизии за про боно услуги од владините 

доктори, адвокати, безбедносен персонал и социјални работници со 

прифатните центри за домашните жртви со кои раководат невладините 

организации.

Превенција

Владата проактивно го имплементираше својот план за борба со 

трговија со луѓе за време на извештајниот период. Во голема мера ја 

подобри целокупната координација и можност за собирање на 

статистики за трговија во 2007 година и отворија Национална 

координативна канцеларија за трговија со луѓе во рамки на 

Министерството за внатрешни работи. Канцеларијата националниот 

механизам за упатување ја зајакна работата на 27 центри ширум 

Македонија кои обезбедуваат услуги за жртите на трговија. Владата 

обезбеди персонал и финансиска помош за невладините организации кои 

вршат превенција на трговија со луѓе и подигање на свеста, а тука 

спаѓаат напорите да се образуваат клиентите за здравствените и правни 

ризици од комерцијалниот секс. Во април 2007 Владата заврши успешен 

пилот проект за едукација и интеграција на десет жртви на трговија од 

Македонија. Службени лица од Македонија од сите нивоа на Владата 

зедоа учество во кампањата за подигање на свеста за борба против 

трговијата со луѓе. Владата се осврна на намалување на побарувачката 

за сексуални услуги преку правни мерки, со тоа што во јануари 2008 

усвои амандмани на Кривичниот закон кои ги заострија казните против 

намерните клиенти на жртви на трговија. Владата исто така обезбеди 

обука за борба против трговијата со луѓе на своите трупи распределени 

во странски мисии.  

